
ᑐᓴᒐᒃᓴᐅᓂᕐᒧᑦ ᓴᒃᑯᑕᐅᔪᖅ  

 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᓕᔾᔨᕗᑦ ᑲᑎᒪᔨᖏᑦ ᑲᑎᒪᓂᕆᓚᐅᖅᑕᖓᓂᒃ ᑕᐃᑲᓂ ᓴᓪᓕᕐᒥ  

 

--------- 

ᐱᒻᒪᕆᐅᓂᖃᖅᑐᓂᒃ ᓅᑦᑎᔾᔪᑎᑦ ᑲᔪᓯᑎᑕᐅᓚᐅᖅᑐᑦ ᓯᕗᓪᓕᕐᒥ ᐊᑐᓂ ᑲᑎᖃᑎᖐᒃᑎᓪᓗᒋᑦ 
2023−ᒥ ᓯᕗᒻᒧᐊᒃᑎᑦᑎᑉᓗᑎᒃ ᓯᕗᓪᓕᐅᔾᔭᐅᔭᕆᐊᓖᑦ ᐃᓄ`ᓄᑦ ᑭᕙᓪᓕᕐᒥ  

 

ᐊᕗᓐᓂᕕᒃ 22, 2023 

ᑲᖏᖅᖠᓂᖅ − ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᓕᔾᔨᓚᐅᖅᐳᑦ ᓯᕗᓪᓕᖅᐹᖓᓂᒃ 
ᑲᑎᒪᓂᕆᓚᐅᖅᑕᖓᓂᒃ ᑲᑎᒪᔨᖏᑦᑕ ᐅᑭᐅᕐᒥ ᓄᑖᒥᒃ ᐱᓇᓱᐊᕈᓯᐅᓚᐅᖅᑐᖅ ᓂᕈᐊᖅᓯᐊᓂᒃᑎᓪᓗᒋᑦ 

ᓄᑖᓂᒃ ᑲᑎᒪᔨᓂᒃ ᐊᒻᒪ ᓄᑖᒥᒃ ᑎᑎᕋᖅᑎ-ᑮᓇᐅᔭᓕᕆᔨᒥᒃ ᐅᑭᐊᒃᓵᖑᓚᐅᖅᑐᒥᒃ.  

“ᑲᑎᒪᔨᕗᑦ ᐅᖃᐅᓯᖃᓚᐅᖅᐳᑦ ᐊᒻᒪ ᑲᔪᓯᑎᑦᑎᑉᓗᑎᒃ ᐱᒻᒪᕆᐅᓂᖃᖅᑐᓂᒃ 
ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᐊᒻᒪ ᓅᑦᑎᔾᔪᑎᓂᒃ ᑕᐃᒫᒃ ᓯᕗᒻᒧᐊᒃᐸᓪᓕᐊᓂᐊᕐᒪᑕ ᐱᓕᕆᐊᖑᔪᑦ 

ᐊᑑᑎᖃᒻᒪᕆᒃᑐᑦ ᐊᕕᒃᑐᖅᓯᒪᓂᕆᔭᑉᑎᓐᓄᑦ,” ᐅᖃᖅᐳᖅ ᑭᕙᓪᓕ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᖓᔪᖅᑳᖓᖅ ᑯᓄ ᑕᑦᑐᐃᓂ. “ᐊᒻᒪᑦᑕᐅᖅ ᖁᕕᐊᓱᑦᑎᐊᕆᕗᖓ ᓇᓗᓇᐃᖅᓯᔭᕆᐊᒃᓴᖅ ᒌᐳᕆᐅᓪ 

(ᒌᑉ) ᖃᕐᓕᒃ ᐅᑎᖅᓯᒪᓕᕐᒪᑦ ᐊᒻᒪ ᐃᓚᐅᓕᖅᖢᓂ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐊᐅᓚᑦᑎᓂᕐᒧᑦ 

ᑐᑭᒧᐊᒃᑎᑦᑎᔨᐅᓕᖅᖢᓂ. ᒌᑉ ᐊᖏᔪᒻᒪᕆᖕᒥᒃ ᐊᔪᙱᓐᓂᕐᒥᒃ ᐊᒻᒪ ᖃᐅᔨᒪᓂᖃᑦᑎᐊᕐᓂᕐᒥᒃ ᓇᒃᓴᖅᐳᖅ 

ᑭᒡᒐᖅᑐᐃᑉᓗᖓ ᑲᑎᒪᔨᓂᒃ ᖁᕕᐊᓱᑦᑎᐊᖅᐳᖓ ᑐᙵᓵᕆᓂᕐᒥᒃ ᐅᑎᕐᒪᑦ ᑲᔪᓯᑎᑦᑎᓂᐊᕐᓗᓂ 

ᑎᒥᖁᑎᑉᑎᓐᓂᒃ.”  

ᐅᔾᔨᕐᓇᖅᑐᒻᒪᕆᖕᒥᒃ ᓅᑦᑎᓂᖃᓚᐅᖅᐳᖅ ᑲᔪᓯᑎᑕᐅᑉᓗᓂ ᑲᑎᒪᔨᓄᑦ ᐃᓚᖃᓚᐅᖅᐳᒻᖅ 

ᐊᖏᖅᑕᐅᓂᖓᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓄᑦ ᐊᐅᓚᔪᓐᓇᐅᑎᒃᓴᓄᑦ ᑮᓇᐅᔭᖃᖅᑎᑦᑎᓂᖅ (ICIF) 

ᓯᕗᓪᓕᐅᔾᔭᐅᓂᖃᖅᖢᓂ ᐃᑲᔪᖅᑐᖅᑕᐅᓂᖃᖅᖢᓂ ᑕᐃᑲᙵᑦ ᓄᓇᕗᑦ ᑐᙵᕕᒃᑯᓐᓂ. ᐱᒻᒪᕆᐅᓂᓖᑦ 

ᐊᕕᒃᑐᖅᓯᒪᓂᕐᒧᑦ ᐊᐅᓚᔪᓐᓇᐅᑎᓄᑦ ᐱᓕᕆᐊᒃᓴᑦ ᐃᑲᔪᖅᑐᖅᑕᐅᓂᐊᖅᑐᑦ ᑖᑉᓱᒧᖓ 

ᑮᓇᐅᔭᖃᖅᑎᑕᐅᓂᕐᒧᑦ ᐃᓚᒋᖃᑕᐅᑉᓗᒍ ᑭᕙᓪᓕᕐᒥ ᐆᒃᑳᓕᕆᓂᕐᒧᑦ ᑕᐃᒫᒃ ᐱᕙᓪᓕᐊᓂᕐᒧᑦ 

ᐹᕐᓇᒃᑕᐅᕙᓪᓕᐊᓯᒪᑉᓗᓂ ᓱᑲᔪᒥᒃ ᖃᕆᑕᐅᔭᒃᑰᕈᑎᖃᕐᓂᐊᕐᓗᓂ ᐆᒃᑳᑎᒍᑦ ᐊᒻᒪ ᓄᓇᒥᙶᖅᑐᒥᒃ 
ᖃᐅᒻᒪᖅᑯᑎᖃᕐᓂᕐᒧᑦ ᐊᕕᒃᑐᖅᓯᒪᓂᐅᑉ ᐃᓗᐊᓄᑦ. ᐊᒻᒪᑦᑕᐅᖅ ᐊᖏᖅᑕᐅᑉᓗᓂ ᐃᑲᔪᖅᑐᐃᓂᕐᒥᒃ 
ᓴᒃᑯᒃᑯᑦ ᓄᑖᓂᒃ ᒪᑭᑎᑦᑎᕙᓪᓕᐊᓂᕐᒥᒃ ᐋᖅᑮᒍᑎᓂᒃ (SIBS) ᓅᑦᑎᕆᐊᖅᑐᓂᒃ ᐃᒡᓗᒃᓴᓂᒃ ᐱᓕᕆᕝᕕᒥᒃ 
ᒫᓐᓇᐅᔪᖅ ᓴᓇᔭᐅᕙᓪᓕᐊᔪᖅ ᐊᕐᕕᐊᓂ, ᓄᑕᓂᒃ ᐱᖅᑯᓯᓕᕆᕝᕕᒃᓴᓂᒃ ᑭᕙᓪᓕᐅᑉ ᐃᓗᐊᓂ ᐊᒻᒪ 

ᐃᑲᔪᖅᑐᐃᓂᖅ ᑭᕙᓪᓕᕐᒥ ᐊᓯᐊᒎᕈᑎᒃᓴᓂᒃ ᖃᐅᒻᒪᖅᑯᑎᓕᕆᓂᕐᒧᑦ ᒪᕐᕉᖕᓂᒃ ᓯᕿᓂᕐᒧᑦ ᐊᓕᒍᑦ 

ᖃᐅᒻᒪᖅᑯᑎᒃᓵᕈᑎᓂᒃ ᐱᓕᕆᐊᒃᓴᑦ ᐱᕙᓪᓕᐊᕋᐅᔭᖅᑐᑦ ᓇᐅᔮᓂ ᐊᒻᒪᓴᓪᓕᓂ, ᑲᑎᖦᖢᒋᑦ ᐊᑭᖃᖅᑐᑦ 

$52−ᒥᓕᐊᓐᓂᒃ ᑕᐃᑲᙵᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᖕᓄᑦ ᐊᐅᓚᔪᓐᓇᐅᑎᒃᓴᓄᑦ 

ᑮᓇᐅᔭᖃᖅᑎᑦᑎᓂᕐᒥᙶᖅᑐᒥᒃ.   

“ᑕᒪᒃᑯᐊ ᐱᒻᒪᕆᐅᓂᓖᑦ ᐱᓕᕆᐊᒃᓴᑦ ᐃᑲᔪᕈᑕᐅᓂᐊᕐᒪᑕ ᓄᓇᕗᒻᒥᐅᓄᑦ ᐊᕕᒃᑐᖅᓯᒪᓂᕆᔭᑉᑎᓐᓂ 

ᐃᓗᐊᓂ ᑭᖑᕚᑉᑎᓐᓄᑦ ᑖᕗᖓ ᑎᑭᐅᑎᓗᓂ,” ᐅᖃᖅᐳᖅ ᓵᓚᒪᓐ ᓇᑯᓛᖅ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑲᑎᒪᔨᐅᔪᖅ ᓴᓪᓕᓄᑦ. “ᖁᔭᓕᔪᒪᖕᒥᔪᖓ ᑲᑎᒪᔨᓄᑦ ᓂᕈᐊᖅᖠᓚᐅᕐᒪᑕ ᐅᕙᒻᓂᒃ 
ᐃᒃᓯᕚᖃᑕᐅᓗᖓ ᓄᑭᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓂᕆᐅᑦᑎᐊᖅᐳᖓ ᐃᑲᔪᕆᐊᒃᓴᖅ ᑭᕙᓪᓕᕐᒥ 

ᐆᒃᑲᓕᕆᓂᖅ ᓯᕗᒻᒧᐊᑦᑎᐊᕐᓗᓂ ᑲᔪᓯᓂᖃᖅᑎᓪᓗᒍ.”  

ᐊᒻᒪᑦᑕᐅᖅ ᑲᔪᓯᑎᑕᐅᓚᕐᒥᔪᖅ ᑕᐃᑲᓂ ᑲᑎᒪᑎᓪᓗᒋᑦ ᐱᒻᒪᕆᐅᓂᖃᖅᑐᖅ ᐊᑐᐊᒐᖅ ᓇᓗᓇᐃᔭᐃᔪᖅ 

ᐊᔪᙱᑎᑕᐅᔪᑦ ᐊᒻᒪ ᒪᓕᒋᐊᖃᖅᑎᑕᐅᔪᑦ ᑲᔪᓯᑎᓐᓂᐊᕐᓗᒍ ᓴᖅᑭᑕᐅᓂᖓᑦ ᐅᒃᑯᓯᒃᓴᓕᐅᑉ 

ᒥᕐᙳᐃᖅᓯᕐᕕᖓᑦ ᓄᓇᓕᖕᓄᑦ ᐱᒋᐊᕈᑎᒃᓴᖅ ᑮᓇᐅᔭᖃᖅᑎᑦᑎᓂᕐᒧᑦ. ᑖᖕᓇ ᑮᓇᐅᔭᖃᖅᑎᑦᑎᓂᖅ 

ᐱᒋᐊᖅᓯᒪᔪᖅ ᑕᐃᑲᙵᑦ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐃᑲᔫᑎᒃᓴᓄᑦ ᐊᖏᕈᑎᒥᒃ ᐊᑕᐅᑦᑎᒃᑯᑦ 

ᒐᕙᒪᑐᖃᒃᑯᓐᓂ ᓴᖅᑭᑎᑕᓂᕐᒧᑦ ᑲᓇᑕᓕᒫᒥ ᒥᕐᙳᐃᖅᓯᕐᕕᒥᒃ ᐊᒻᒪ ᐊᑉᓗᕈᑎᒋᔭᐅᓗᓂ 

ᑮᓇᐅᔭᖃᖅᑎᑕᐅᓂᕐᒧᑦ $3−ᒥᓕᐊᓐᓂᒃ ᐃᑲᔪᕐᓂᐊᕐᓗᒋᑦ ᐃᓄᐃᑦ ᐊᒻᒪ ᐃᓄᐃᑦ ᓇᖕᒥᓂᖁᑎᖃᖅᑐᓄᑦ 

ᑭᕙᓪᓕᕐᒥ ᑎᒍᓯᖃᑕᐅᔪᓐᓇᕐᓂᐊᕐᒪᑕ ᐱᕚᓪᓕᕈᑎᒃᓴᓄᑦ ᐱᕕᒃᓴᓂᒃ ᑐᕌᖓᔪᓄᑦ ᓴᖅᑭᑎᑦᑎᓂᕐᒥᒃ ᐊᒻᒪ 

ᐊᐅᓚᑦᑎᓂᕐᒥᒃ ᐅᒃᑯᓯᒃᓴᓕᒃ ᒥᕐᙳᐃᖅᓯᕐᕕᖓᓂᒃ.  

ᑭᖑᓪᓕᖅᐹᒥᒃ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᔭᓕᔪᒪᕗᑦ ᑕᐃᒃᑯᓄᖓᓗᒃᑖᖅ ᐱᓕᕆᓯᒪᔪᑦ 

ᓂᐅᕕᕈᑎᒃᓴᓄᑦ ᐱᓕᕆᐊᒃᓴᕐᒧᑦ. ᑭᕙᓪᓕᖅ ᐃᓄᐃᑦ ᓄᓇᑖᕐᓂᕐᒧᑦ ᐊᑎᓕᐅᖅᓯᒪᔪᑦ ᐊᐱᖅᑯᑎᓖᑦ 

ᑐᓂᐅᖅᑲᖅᑕᐅᓂᕐᒧᑦ ᖃᐅᔨᒋᐊᕈᓐᓇᖅᑐᑦ ᓄᓇᓕᖏᑦᑕ ᑐᓴᖅᑐᓕᕆᔨᖏᓐᓄᑦ, ᐅᕝᕙᓘᓐᓃᑦ 

ᑲᖏᖅᖠᓂᕐᒦᒃᑯᕕᑦ ᖃᐅᔨᒋᐊᕐᕕᒋᓗᒍ ᐋᕐᑦ ᓵᑎᐊᓇ ᐅᕗᖓ 867-645-5732 ᐅᕝᕙᓘᓐᓃᑦ ᐅᕘᓇ 

artsateana@kivalliqinuit.ca. ᑕᐃᑉᑯᐊ ᓯᓚᑖᓃᑦᑐᑦ ᓄᓇᑖᕐᓂᕐᒧᑦ ᐊᑎᓕᐅᖅᓯᒪᔪᑦ ᑭᕙᓪᓕᕐᒥ 

ᐆᒃᑐᕈᓐᓇᖅᑐᑦ ᖃᕆᑕᐅᔭᒃᑯᑦ ᐅᕘᓇ www.kivalliqinuit.ca. 

“ᖁᔭᒋᔪᒪᕙᕋ ᒪᐃᔭ ᐅᐃᓕ ᓇᑯᓛᖅ ᐊᒻᒪ ᓴᓪᓕᕐᒥᐅᑕᑦ ᑐᙵᓇᕐᓂᖓᓄᑦ ᑐᙵᓵᕆᕙᒃᖢᑎᒡᓗ ᐊᒻᒪ 

ᐊᒥᖅᑳᖅᖢᑎᒃ ᓯᕗᓪᓕᐅᔾᔨᔪᒪᔭᖏᓐᓂᒃ,” ᐃᓱᓕᑦᑎᓚᐅᖅᐳᖅ ᐊᖓᔪᖅᑳᖅ ᑯᓄ ᑕᑦᑐᐃᓂ. “ᑲᑎᒪᔨᕗᑦ 

ᐊᒃᓱᕈᖅᖢᑎᒃ ᐱᓕᕆᖃᑦᑕᖅᑐᑦ ᓯᕗᒻᒧᐊᒃᐸᓪᓕᐊᔾᔪᑎᖏᓐᓂᒃ ᓯᕗᓪᓕᐅᔾᔪᑎᖏᑦᑕ ᑭᕙᓪᓕᕐᒥᐅᓂᒃ.”  

ᑲᑎᒪᒃᑲᓐᓂᓛᖅᑐᑦ ᑲᑎᒪᔨᑦ ᖃᒪᓂᑦᑐᐊᕐᒥ ᐅᐱᕐᖓᒃᓵᒥ.  

 

-30- 

 

ᑐᓴᒐᒃᓴᐅᑎᑕᐅᔪᓄᑦ ᐊᐱᖅᑯᑎᖃᕈᕕᑦ ᖃᐅᔨᒋᐊᕐᕕᒋᓗᒍ ᕇᑰ ᒪᓃᑦᑐᖅ  

ᐊᐅᓚᑦᑎᔨᐅᑎᑕᐅᓚᐅᑲᒃᑐᖅ ᑐᓴᐅᒪᑎᑦᑎᓕᕆᔨᓂ  

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ  

communications@kivalliqinuit.ca  

